
RAQAMLI IQTISODIYOT SHAROITIDA 
BANK XIZMATLARI SAMARADORLIGINI 
OSHIRISHNING INNOVATSION MEXANIZMLARI
Xasanova Xamida Xaydaraliyevna
Olmaliq davlat texnika instituti katta o‘qituvchisi, PhD.

ORCID: 0009-0009-5390-4509 
 

Annotatsiya. Mazkur maqolada raqamli iqtisodiyot sharoitida tijorat banklari xizmatlari samaradorligini 
oshirishning innovatsion mexanizmlari tadqiq etilgan. FinTech, sun’iy intellekt, Big Data va ochiq API 
texnologiyalarining bank ekotizimlarini shakllantirishdagi roli tahlil qilingan. O‘zbekiston bank sektoridagi 
institutsional o‘zgarishlar, kapitallashtirish va xususiylashtirish jarayonlari baholanib, bank xizmatlari 
samaradorligini oshiruvchi asosiy innovatsion mexanizmlar tizimlashtirilgan.

Kalit so‘zlar: raqamli iqtisodiyot, bank transformatsiyasi, FinTech, sun’iy intellekt, bank kapitallashtiruvi, 
moliyaviy inklyuziya, raqamli ekotizim.

Annotation. This article examines innovative mechanisms for improving the efficiency of commercial 
banking services in the digital economy. The role of FinTech, artificial intelligence, Big Data, and open API 
technologies in the formation of banking ecosystems is analyzed. Institutional changes, capitalization, and 
privatization processes in the banking sector of Uzbekistan are assessed, and the main innovative mechanisms 
for improving the efficiency of banking services are systematized.

Keywords: digital economy, banking transformation, FinTech, artificial intelligence, bank capitalization, 
financial inclusion, digital ecosystem.

Аннотация. В данной статье рассматриваются инновационные механизмы повышения 
эффективности коммерческих банковских услуг в условиях цифровой экономики. Анализируется роль 
FinTech, искусственного интеллекта, больших данных и технологий открытых API в формировании 
банковских экосистем. Оцениваются институциональные изменения, процессы капитализации и 
приватизации в банковском секторе Узбекистана, а также систематизируются основные инновационные 
механизмы повышения эффективности банковских услуг.

Ключевые слова: цифровая экономика, трансформация банковской системы, FinTech, 
искусственный интеллект, капитализация банков, финансовая инклюзия, цифровая экосистема.

K I R I S H
Raqamli iqtisodiyotning jadal rivojlanishi moliya-bank sektorining an’anaviy arxitekturasini sezilarli 

darajada o‘zgartirmoqda. Axborot-kommunikatsiya texnologiyalarining (AKT) evolyutsiyasi natijasida bank 
xizmatlari oddiy vositachilik funksiyasidan keng qamrovli raqamli platformalar formatiga o‘tmoqda. Zamonaviy 
bozor konyunkturasida banklarning raqobatbardoshligi ularning an’anaviy tarmoq infratuzilmasiga emas, 
balki raqamli ekotizimlar va innovatsion moliyaviy texnologiyalarni (FinTech) joriy etish tezligiga bog‘liq bo‘lib 
qolmoqda.

Sun’iy intellekt (AI), katta ma’lumotlar tahlili (Big Data), bulutli hisoblashlar (Cloud computing) va ochiq bank 
interfeyslari (Open API) bank xizmatlarining operatsion xarajatlarini kamaytirish va mijozlarga yo‘naltirilganlik 
(customer-centricity) darajasini oshirishning asosiy drayverlari hisoblanadi. Biroq bunday jadal transformatsiya 
jarayoni moliyaviy institutlar oldiga kiberxavfsizlikni ta’minlash, regulyator talablariga moslashish va tashkiliy 
inertlikni yengib o‘tish kabi qator murakkab vazifalarni qo‘ymoqda.

Tadqiqotning maqsadi — raqamli iqtisodiyot sharoitida tijorat banklari xizmatlari transformatsiyasi 
tendensiyalarini tahlil qilish, O‘zbekiston bank tizimidagi tarkibiy islohotlarning ta’sirini baholash va bank faoliyati 
samaradorligini oshirishning kompleks innovatsion mexanizmlarini ishlab chiqishdan iborat.

M A V Z U G A  O I D  A D A B I Y O T L A R N I N G  S H A R H I
Innovatsion rivojlanish banklar faoliyatining samaradorligini oshirish uchun muhim imkoniyatdir. Raqamli 

biznesga o‘tish jarayoni nafaqat rivojlangan, balki rivojlanayotgan iqtisodiyotlar uchun ham xarakterlidir va bu 
ko‘plab olimlar tomonidan tahlil qilinib, tasdiqlangan. Ispaniyada F. Libana-Kabanillas tomonidan olib borilgan 
tadqiqot ushbu segmentga korxonalar va odamlarning qiziqishi ortib borayotganini ko‘rsatadi. Elektron banking 
Osiyo, Afrika va Yaqin Sharqda faol rivojlanmoqda.

Raqamli transformatsiyaning bank sektori samaradorligiga ta’siri xalqaro ilmiy hamjamiyat tomonidan 
faol tadqiq etilmoqda. Financial Stability Board (2017) hisobotida FinTech innovatsiyalari moliyaviy bozorlar 
tuzilmasini o‘zgartirib, raqobatni kuchaytirishi, shu bilan birga tizimli xavflarni yuzaga keltirishi bayon etilgan. 
Nazariy jihatdan bu fikrni Gomber va hammualliflari (2017) rivojlantirib, raqamli moliya an’anaviy biznes 
modellarni butunlay transformatsiya qilishini isbotlagan.

Amaliy samaradorlik nuqtai nazaridan, McKinsey & Company (2021) tadqiqotlari raqamli transformatsiyani 
chuqur amalga oshirgan banklarda operatsion xarajatlarning 20–30% gacha qisqarishini ko‘rsatadi. Bu holat 
Deloitte (2020) tomonidan o‘tkazilgan “Digital Banking Maturity” tahlillarida ham o‘z aksini topgan bo‘lib, 
unda raqamli yetakchilar (Digital Champions) mijozlarni jalb qilish va moliyaviy rentabellik bo‘yicha an’anaviy 
banklardan sezilarli darajada ustun ekanligi aniqlangan.

Mijozlar xulq-atvori va raqamli xizmatlarni qabul qilish omillari Libana-Cabanillas va hammualliflar 
(2018, 2016) tomonidan o‘rganilgan bo‘lib, ular mobil to‘lov tizimlari muvaffaqiyatining asosiy omili sifatida 
foydalanuvchilar ishonchi va interfeys qulayligini (UX/UI) ko‘rsatishgan. Moliyaviy inklyuziya, ya’ni aholining 
moliyaviy xizmatlar bilan qamrab olinishi masalasida Jahon banki (2021) mobil va masofaviy bank xizmatlari 
rivojlanayotgan davlatlarda iqtisodiy faollikni oshiruvchi asosiy vosita ekanligini ta’kidlaydi. Iqtisodiy hamkorlik 
va taraqqiyot tashkiloti (OECD, 2020) va Xalqaro valyuta jamg‘armasi (IMF, 2022) esa raqamlashtirish 
muhitida kibertahdidlar va moliyaviy barqarorlik o‘rtasidagi muvozanatni saqlash, tizimni oqilona tartibga solish 
(regulation) zarurligiga e’tibor qaratadi.

Mahalliy olimlar va Markaziy Osiyo mintaqasi bo‘yicha tadqiqot olib borgan olimlar qatorida Z. Mamadiyarov, 
Kh. Khasanova va hammualliflar (2024, 2025) bank xizmatlari samaradorligini prognoz qilish va raqamli 
transformatsiya sharoitida risklarni boshqarish modellarini taklif etganlar. Shuningdek, Iminova va hammualliflar 
(2025) O‘zbekiston bank sektorida xizmatlar sifatini oshirishda raqamli vositalarning amaliy ahamiyatini tahlil 
qilganlar.

T A D Q I Q O T  M E T O D O L O G I YA S I 
Tijorat banklari iqtisodiyotning real sektori, aholi va davlat moliyasi o‘rtasidagi kapital harakatini 

ta’minlovchi markaziy bo‘g‘in hisoblanadi. Raqamli iqtisodiyot sharoitida ushbu munosabatlarning 
shakli va mazmuni o‘zgarmoqda. Banklar nafaqat vaqtincha bo‘sh turgan mablag‘larni transformatsiya 
qiluvchi vositachi, balki ijtimoiy va institutsional mas’uliyatni zimmasiga oluvchi raqamli platformalarga 
aylanmoqda.

O‘zbekiston Respublikasi Markaziy banki tomonidan tijorat banklari faoliyatiga qo‘yiladigan minimal 
talablarning tizimlashtirilishi, xususan, 2025-yil oktyabrdagi 3030-11-sonli nizom o‘zgartirishlari bank-mijoz 
munosabatlarining raqamli formatda inson kapitaliga yo‘naltirilganligini ko‘rsatadi [1]. Jumladan, fors-major 
va ijtimoiy himoyaga muhtoj qatlamlar, xususan, homiladorlik va tug‘ish ta’tilidagi ayollarning kreditlarini 
restrukturizatsiya qilish tartiblarini 10 oygacha uzaytirish banklar tomonidan o‘z rasmiy veb-saytlari va raqamli 
tizimlarida majburiy aks ettirilishi belgilandi.

T A H L I L  V A  N A T I J A L A R 

 

kredit shartnomasi shartlariga o‘zgartirish va qo‘shimchalar kiritishga (restrukturizatsiyaga) 
asos bo‘ladigan moliyaviy qiyinchiliklar, murakkab hayotiy vaziyatlar hamda fors-major 
holatlar ro‘yxati;

iste’molchining arizalarini qabul qilish, ro‘yxatga olish tartibi hamda arizaga ilova 
qilinadigan zarur hujjatlarning ro‘yxati;

iste’molchining arizalarini ko‘rib chiqish muddatlari;

qabul qilingan arizalarni ko‘rib chiqish va baholash mezonlari;

ariza bo‘yicha bank tomonidan qabul qilingan qaror haqida iste’molchiga xabar 
berish tartibi va muddati;

ariza qanoatlantirilgan taqdirda, kredit shartnomasi hamda uning ilovalariga 
qo‘shimcha va o‘zgartirishlar kiritish tartibi;

arizani qanotlantirishni rad etish bo‘yicha qaror qabul qilinganda, bu to‘g‘risida 
asoslantirilgan holda arizachiga xabar berish tartibi.

1-rasm. Bank xizmatlari isteʻmolchilari bilan oʻzaro munosabatlarida talablarni minimallashtirish 
chora-tadbirlari1

Bundan tashqari, milliy bank sektorida chuqur tarkibiy va institutsional oʻzgarishlar amalga oshirilmoqda. 
“Banklar va bank faoliyati toʻgʻrisida”gi Qonunga muvofiq [21], bank ustav kapitalining minimal miqdori 2025 
yil 1 yanvariga qadar bosqichma-bosqich 500 mlrd soʻmgacha oshirildi. Bu chora banklarning kapitallashuv 
darajasini yuksaltirish va tizimli xavflarga bardoshligini taʻminlashga xizmat qilmoqda. Bozorda davlat ulushini 
kamaytirish va transformatsiya jarayonlari doirasida Vengriyaning “OTP Bank”i tomonidan “Ipoteka-bank” 
ATIBning 75% aksiyalari sotib olinishi natijasida, bank sektori aktivlaridagi davlat ulushi 78% dan 68% gacha 
pasaydi.

1-jadval. Oʻzbekiston tijorat banklarida raqamli transformatsiya va innovatsion yechimlarning joriy etilish holati2

Bank nomi Joriy etilgan innovatsion/raqamli yechimlar Erishilgan natija / Hamkorlik

Oʻzsanoatqurilishbank ATB Kredit taʻminotini onlayn monitoring va 
kuzatish tizimi

Xavflarni kamaytirish va operatsion 
tezkorlik

Asakabank AJ SAP HCM (Human Capital Management) 
tizimini joriy etish

Ichki jarayonlar, xodimlar boshqaruvi va 
ish haqi hisobini toʻliq raqamlashtirish

Oʻzmilliybank Xalqaro moliyaviy bozorlardan 
investitsiyalarni raqamli jalb etish

Credit Suisse, Xitoy davlat taraqqiyot 
banki va Citibankdan milliardlab 

mablagʻlar integratsiyasi

Mikrokreditbank ATB Kichik va xususiy sektorni moliyalashtirishni 
avtomatlashtirish

Islom korporatsiyasi va Xalqaro tiklanish 
va taraqqiyot banki mablagʻlarining 

raqamli distribyutsiyasi

1	 Qonunchilik hujjatlariga asosan muallif tomonidan tuzilgan.
2	 Ma’lumotlarga asosan muallif tomonidan tuzilgan.

Raqamli transformatsiya jarayoni xizmatlar uchun yangi formatlar qo‘llanilishini talab qilmoqda, natijada 
ko‘plab bank filiallari qisqarib, kreditlash va investitsiya operatsiyalari kabi xizmatlar tobora onlayn rejimga 
o‘tmoqda. Masalan, internet orqali investitsiya qilish, shu jumladan, birja savdolari mijozlar uchun qulayroq va 
ommabop bo‘lib bormoqda.

Mijozlar robo-maslahatlar, moliyaviy rejalashtirish ilovalari, ijtimoiy savdo platformalari, algoritmik birja 
savdosi va maqsadli jamg‘arma xizmatlari orqali o‘z boyliklarini samarali boshqarishi mumkin. Bank xizmatlarini 
yanada qulay va foydalanuvchiga mos qilishda biometrik identifikatsiya, ovozli autentifikatsiya, gamifikatsiya, 
kontaktsiz texnologiyalar va ijtimoiy tarmoqlar bilan integratsiya kabi texnologiyalar muhim rol o‘ynaydi.

 

 

 

 

 

 

 

 

 

 

 
 

 

 

 

 

 

 

 

 

 

3.1 rasm. Zamonaviy moliyaviy texnologiyalarni joriy etgan holda bank 

sektorini transformatsiya qilish mexanizmi1 
 

 
1 Muallif tomonidan tayorlangan. 

O'sish omillari: 

Yangi moliyaviy texnologiyalar va 
raqamli yechimlar, mobil va onlayn 

xizmatlarning kengayishi, 
avtomatlashtirish va jarayonlarni 

optimallashtirish 

Kamaytirish omillari: 
 

Raqobatchilar tomonidan yangi va 
innovatsion yechimlar joriy etilishi, Iqtisodiy 

beqarorlik va inflyatsiya ta'siri, Yangi 
texnologiyalarni joriy etish xarajatlari, 

Xavfsizlik choralarining yetarlicha kuchli 
bo'lmasligi 

Bank sektorining transformatsiyasi 

Raqobatchilarni o'rganish 
va yangi strategiyalar 

ishlab chiqish 

Mijozlarga xizmat 
ko'rsatish uchun raqamli 
platformalarni yaratish 

Turli xizmatlarni 
birlashtirish uchun ochiq 

API larni joriy etish 

Mobil ilovalar, veb-saytlar 
va oflayn xizmatlar orqali 

mijozlarga qulaylik 
yaratish 

Yangiliklarga mos 
keladigan yangi moliyaviy 
mahsulotlar ishlab chiqish 

Moliyaviy operatsiyalarni 
himoya qilish uchun ilg‘or 

xavfsizlik chora-tadbirlarini 
joriy etish 

Yangi strategiyalardan foydalaniladigan, bank xizmatlardan doimiy foydalanishni 
ta'minlaydigan va raqamli iqtisodiyot talablariga javob beradigan mijozga yo'naltirilgan bank 

tizimini shakllantirish 

Har bir jarayon va 
xizmatning natijalarini 

kuzatib borish 

Bozor talablari va mijoz 
ehtiyojlariga mos ravishda 

jarayonlarni yangilash 

Bank tizimining barcha 
qismlarini regulyator 

talablariga mos kelishini 
ta'minlash 

2-rasm. Zamonaviy moliyaviy texnologiyalarni joriy etgan holda bank sektorini transformatsiya 
qilish mexanizmi3

Milliy banklarning raqamli va texnologik rivojlanishi bo‘yicha quyidagi amaliy natijalar kuzatilmoqda:
Amalga oshirilgan nazariy va empirik tahlillar asosida raqamli iqtisodiyotda bank xizmatlari samaradorligini 

oshirishning quyidagi innovatsion mexanizmlari tizimlashtirildi:
▪ Raqamli texnologiyalar asosida transformatsiya mexanizmi: Ochiq API (Application Programming 

Interface) va bulutli arxitektura asosida bank xizmatlarini masofaviy va 24/7 rejimga o‘tkazish.
▪ Ma’lumotlarga asoslangan boshqaruv (Data-driven management) mexanizmi: Big Data va tahliliy 

platformalar (Advanced Analytics) yordamida mijozlar segmentini aniqlash va mahsulotlarni shaxsiylashtirish 

3	 Muallif tishlanmasi.

(personalization).
▪ Sun’iy intellekt va avtomatlashtirish mexanizmi: chat-botlar, kognitiv virtual yordamchilar va jarayonlarni 

robotlashtirish (RPA — Robotic Process Automation) orqali skoring va qaror qabul qilish vaqtini qisqartirish.
▪ FinTech bilan integratsiyalashuv mexanizmi: neobanklar, P2P (peer-to-peer) kreditlash va raqamli 

platformalar bilan sheriklik asosida moliyaviy supermarketlarni (Financial Ecosystems) yaratish.
▪ Mijozga yo‘naltirilganlik va omnikanal xizmat ko‘rsatish (Omnichannel banking) mexanizmi: UX/UI dizayn 

standartlarini yaxshilash va barcha raqamli hamda jismoniy kanallarda (ilova, sayt, filial) mijoz tajribasining 
(Customer Experience) uzluksizligini ta’minlash.

▪ Kiberxavfsizlik va raqamli identifikatsiya mexanizmi: biometrik identifikatsiya (Face ID, Voice ID) va 
kriptografik himoya tizimlari orqali firibgarlik (fraud) xavfini kamaytirish.

▪ Institutsional-tashkiliy rivojlanish mexanizmi: bank ichki madaniyatini (Agile metodologiyasi) o‘zgartirish, 
raqamli ko‘nikmalarga ega kadrlar, ya’ni IT-banking kadrlarini tayyorlash va yashil bank (Green Banking) 
mahsulotlarini rivojlantirish.

X U L O S A  V A  T A K L I F L A R
Tadqiqot natijalari shuni ko‘rsatadiki, raqamli transformatsiya bank xizmatlari samaradorligini oshirishning 

muhim omillaridan biri hisoblanadi. McKinsey & Company va Deloitte ma’lumotlari bilan qiyoslaganda, 
O‘zbekiston bank tizimidagi raqamlashtirish jarayonlari ham xarajatlarni optimallashtirish, masalan, jismoniy 
filiallar tarmog‘ini qisqartirish va yangi daromad manbalarini yaratish imkonini bermoqda.

Biroq mahalliy va xalqaro tajriba tahlili raqamli transformatsiya yo‘lida quyidagi tizimli muammo va to‘siqlar 
mavjudligini ko‘rsatmoqda:

•	 Kiberxavfsizlik risklari: ma’lumotlarning markazlashuvi va masofaviy boshqaruv tizimlarining kengayishi 
phishing va xakerlik hujumlari xavfini geometrik progressiyada oshiradi.

•	 Kapital sig‘imkorligi: raqamli infratuzilmani, ya’ni data-markazlar va sun’iy intellekt modellarini yaratish 
hamda saqlash sezilarli investitsiyalarni talab etadi. Bu esa kichik banklar uchun raqobatda to‘siq bo‘lishi 
mumkin.

•	 Innovatsion inertlik: yirik an’anaviy banklarda tashkiliy tuzilmaning murakkabligi va ichki madaniyatning 
transformatsiyaga tayyor emasligi innovatsiyalar samaradorligini pasaytiradi.

O‘zbekiston sharoitida banklar ustav kapitalining 500 mlrd so‘mgacha oshirilishi aynan kichik banklarning 
texnologik bazasini mustahkamlash va raqamli xavflarga qarshi barqarorligini ta’minlash uchun institutsional 
zamin yaratadi. Banklar faqat moliyaviy operator bo‘lishdan voz kechib, raqamli ekotizimlarga, masalan, 
riteyl, sug‘urta, logistika xizmatlari bilan integratsiyalashgan platformalarga aylangandagina uzoq muddatli 
raqobatdoshlikni saqlab qola oladilar.

Raqamli iqtisodiyot sharoitida bank xizmatlari samaradorligini oshirish faqatgina mobil ilovalarni yaratish 
bilan cheklanmaydi. Bu jarayon bankning biznes modeli, tashkiliy madaniyati, xavflarni boshqarish tizimi va 
mijozlar bilan o‘zaro munosabatlarining kompleks ravishda qayta qurilishini innovatsion mexanizmlar asosida 
talab etadi.

O‘zbekiston bank tizimidagi transformatsiya jarayonlari, davlat ulushining kamaytirilishi, xususan, “OTP 
Bank” kabi xalqaro strategik investorlarning kirib kelishi, kapitallashuv darajasining oshishi va biometrik 
identifikatsiya tizimlarining joriy etilishi sohaning xalqaro standartlarga moslashayotganidan dalolat beradi. 
Kelgusida tijorat banklarining rivojlanish istiqbollari ularning raqamli ekotizimlarni yaratish, “yashil” obligatsiyalarni 
muomalaga chiqarish va sun’iy intellekt yordamida mijozlar ehtiyojlarini oldindan prognoz qila olish qobiliyatlari 
bilan belgilanadi.

F O Y D A L A N I L G A N  A D A B I Y O T L A R  R O ‘ Y X A T I

1. O‘zbekiston Respublikasi Markaziy banki Boshqaruvining 2025-yil 9-oktabrdagi 25/1-son “Bank xizmatlari 
iste’molchilari bilan o‘zaro munosabatlarni amalga oshirishda tijorat banklarining faoliyatiga qo‘yiladigan minimal 

